
“2024-yilgi olimpiya o‘yinlariga yuqori malakali sportchilarni tayyorlashning ilmiy

Anjuman materiallari to‘plamida bolalar va o‘smirlar sportini rivojlantirishda
ilg‘or uslublardan foydalanish istigbollari, xotin-qizlar sportini rivojlantirish:
muammolar, yechimlar va istigbollar, 2024-yilgi Olimpiadaga yuqori professional
sportchilarni tayyorlash: muammolar, yechimlar va istigbollar, jismoniy tarbiya va
ommaviy sportni rivojlantirish: muammolar, yechimlar va istigbollar, jismoniy
tarbiya va sport mashg‘ulotlarini o‘qitishda yangi pedagogik texnologiyalardan
foydalanish istigbollari, milliy o‘yinlarni rivojlantirish muammolari hamda
yechimlariga bag‘ishlangan tadqiqotlar muhokama qilingan.

Xulosa

1. Boshlang‘ich sinf o‘quvchilarida turli qad-qomatni noto‘g‘ri o‘sishi, yassioyoq turli
kasallika uchrab turadi. Buni hisobga olib qad-qomatni to‘g‘rilashga yordam beruvchi maxsus qad-
qomatni shakllantiruvchi mashqlar ishlatilishi kerak.

2. Boshlang‘ich sinf o‘quvchilarida jismoniy sifatlarni rivojlanishi qizlarda yuqori, o‘g‘il
o‘quvchilarga nisbatan jismoniy tayyorgarlik ko‘rsatgichlari dinamikasi bo‘yicha.

3. Boshlang‘ich sinf o‘quvchilar uchun mashg*ulot dasturi umumiy bo‘lishi tasdiglangan.

4. O‘quvchilarning harakat faolligini oshirish uchun asosiy gimnastika vositalaridan
foydalanishning ustunligi ish davomida tasdiglandi.

5. Ishlab chiqgilgan mashg‘ulotlar dasturi va gimnastika vositalarining tanlash, tajriba guruhi
o‘quvchilarining sog‘lig‘iga yaxshi ta’sir ko‘rsatdi va yana dinamik morfofunksional rivojlanish,
Jismoniy tayyorgarligiga ijobiy ta’sir qildi.

BOSHLANG‘ICH SINF JISMONIY TARBIYA DARSLARINI ILG‘OR
PEDAGOGIKTEXNOLOGIYALAR ASOSIDA TASHKIL ETISH

Ibragimov M.
BuxDU o‘qituvchisi

Annotatsiya: Maqolada bolalar jismoniy tarbiyasining tarixiy taraqqiyotining maqsad va mohiyati,
bolalarda ma’naviy-axloqiy sifatlarni shakllantirishda jismoniy tarbiyaning ahamiyati, boshlang‘ich sinflarda
bolalar jismoniy tarbiyasi, maktabgacha ta’lim tizimida sog‘lom turmush tarzini shakllantirishning o‘ziga
x0s xususiyatlari aniqlangan.

Kalit so‘zlar: jismoniy tarbiya, mashg‘ulot, boshlang‘ich ta’lim, bolalar, sport, jismoniy sifatlar.

Milliy dasturning ikkinchi sifat bosqichi talablariga asosan, ta’lim dargohlarini maxsus
tayyorlangan malakali mutaxassislar bilan ta’minlash, ular faoliyatida raqobatga asoslangan
mubhitni vujudga keltirish, ta’lim muassasalarining moddiy texnika va axborot zaxirasini mustah-
kamlashni davom ettirish, o‘quv-tarbiya jarayonini ilg‘or va yangi pedagogik texnologiyalar bilan
ta’minlashga qaratilgan. Shunday ekan, jismoniy tarbiya darslari maktabdagi o‘quv-tarbiya ishini
tashkil etishning asosiy shakllaridan biri bo‘lib hisoblanadi.

Jismoniy tarbiya darslarida yangi pedagogik texnologiyalarni qo‘llashning mohiyati shundan
iboratki, u sog‘lom avlodni tarbiyalashga garatilgan bo‘lib, nafaqat ta’lim mazmunini, balki o‘qitish
usulini ham o‘zgartirishni talab etadi. Mutaxassislarning ta’kidlashlaricha, kelajak avlodning
sog‘lom bo‘lishi 50 foiz turmush tarziga, 15-20 foiz ijtimoiy hamda tabiiy sharoitga, qolgan qismi
irsity va boshqa omillarga bog‘liq ekan. Jumladan, o‘quvchilarning sog‘lom o°‘sishi, jismoniy
tarbiya va sport sohasida amalga oshirilayotgan hamda shu soha xodimlarining olib borayotgan
ishlari bilan bog‘lik.

Jismoniy tarbiya darslari yaxlit syujet ko‘rinishidagi va bolalarga tanish bo‘lgan o‘yin shaklida
o‘tkazilishi katta ahamiyatga ega. Masalan, «Sayr», «Sayohat», «lztoparlar», «Sportchilary,
«O‘zing uchun qulay joy tanla» va hokazo. Bu o‘yinlardagi harakat izchilligi jismoniy tarbiya

mashg‘ulotlari tuzilishiga muvofik bo‘lishi, shug‘ullanayotgan bolalarning yosh imkoniyatlari va
shu bilan bag‘liq ravishda jismoniy yuklama darajasining ham hisobga olinishi kerak bo‘ladi.
Bunday darslar hamisha ijodiy tashabbusni talab qilishi tabiiydir. Jismoniy tarbiya darslarini
musobaqatarzida tashkil eta olish muhim omil bo‘lib hisoblanadi. Musobaqa darslarining mohiyati
shundaki, musobaqa shartlari oldindan o‘quvchilarga ma’lum qilinib, darsga tayyorlanish yullari
ularga oldindan tushuntiriladi. Dars musobaga mohiyatini tushuntirish bilan boshlanadi. O‘qituvchi
musobaqga shartlarini o‘quvchilarga tushuntirib beradi. Shuni aytish kerakki, musobaqa shartlari
o‘qituvchi tomonidan hamda o‘quvchilar tomonidan ham tuzilishi mumkin. Musobaqa darslari
bolalar qiziqishini oshiradi, mashqlarni yaxshi bajarish va ularning natijalarini yanada yaxshilashga
yordam beradi.

Maktab yoshidagi o‘quvchilar bilan «Kim uzoqga uloqtiradi?», «Kim tez uraydi?», «Qirq
oyoq», «Kartoshka ekish», «To‘pni boshdan oshirib uzatishy», «Ip o‘rash», «Narsani yerdan olmoqy,
«Yer o‘lchovlari» kabi musobaka xarakteridagi o‘yinlarni o‘tkazish maqsadga muvofiq.

Yuqoridagi fikrni «Qapg‘alar va chumchuglar o‘yini» misolida ham ko‘rish mumkin. O‘yin
ishtirokchilari teng ikki komandaga bo‘linib, saf tortib turadilar. Qatorlar orasidagi masofa 2-3
metr bo‘lib, birinchi qatorga «qarg‘a», ikkinchisigaesa «chumchug» deb nom beriladi. O‘qituvchi
«qarg‘alary deb chaqirganda shu komanda o‘yinchilari yugurib qocha boshlaydilar. Ikkinchi
komanda bolalari, ya’ni «chumchuklar» ularni tutishga harakat giladilar. So‘ngra komandalar o‘rin
almashadilar.

O‘qituvchi bitta komandani ketma-ket ikki marta ham chaqirishi mumkin. Qaysi komanda
ko“proq raqib bolalarni ushlasa, o‘sha komanda yutgan hisoblanadi.

Hozirgi vaqtda darsning tayyorgarlik qismida o‘quvchilarga harakatli o‘yinlar, milliy xalq
o‘yinlarini o‘ynatish yo‘li bilan ularni darsning asosiy qismiga tayyorlash uchun ham tavsiya
etiladi. Dars ilg‘or pedagogik texnologiyalar asosida o‘quv jarayonini faollashtirish usullaridan
foydalangan holda sifatli bilim, malaka va ko‘nikmalarni egallashga qaratilishi lozim.

O‘quvchilarning o‘quv faoliyatini faollashtirishda interaktiv dars usullaridan «Tayanch
signallar», «Aqliy hujum», «Kichik guruhlarda ishlash», «Rolli o‘yinlar», «Tabaqalashtirilgan darsy,
«Hamkorlik darsi», «6 x 6 x 6», «Ketma-ket», «Aylanma », «Frontal», «Guruh, », «Aralash»
kabi usullar va uslublaridan foydalanish tavsiya etiladi. «Aqliy hujum usuli» 0‘z nomidan ma’lumki
o‘quvchilar aqgliga “hujum” qilinadi, ulardan axborot to‘planadi. Masalan; O‘quvchilarga
O‘zbekiston iftixorlari, Respublika, Osiyo o‘yinlari, Olimpiada o‘yinlari chempionlari (sport turlari
bo‘yicha) haqidagi savollar beriladi. O‘quvchilar har bir savol uchun alohida javoblarni yozadilar
(5 daqiqa ichida), so‘ngra ikki, uch o‘quvchi bo‘lib, bir necha guruhga bo‘lingan holda yozganlarini
jamlaydilar. Guruh sardorlari ularni o‘qib beradilar. Ishtirokchilar esa o‘zlarida yozuvi bo‘lmagan
dongdor chempionlarning ismi va familiyasini yozib oladilar. Bunda har bir guruhda 5-6 nafargacha
o‘quvchi ishtirok etishi mumkin.

«Rolli o‘yinlar» usuli darsning barcha tiplarida qo‘llanishi mumkin. Masalan; besh daqiqa
davomida bir o‘quvchi turnikda tortilish, qisqa masofaga (30-60 metrga) yugurish, voleybol to‘pini
boshi uzra o‘ynatish kabi mashqlardan foydalanadi. So‘ngra ushbu mashqlarni juftlikda bajarish
hollarida ham ishtirok etishlarini tashkil etish mumkin bo‘ladi. Agar o‘quvchilar 5-6 kichik
guruhlarga ajratilgan holda ushbu mashglar bajartirilganda, o‘quvchilarda bir birlari bilan
musobagqalashish istagi paydo bo‘ladi, g‘olib bo‘lishga qaratilgan sa’y-harakatlar yuzaga keladi.
«Kichik guruhlarda ishlash» usulida ish ko‘rilganda o‘quvchilarni 3 guruhga ajratib, muayyan vaqt
mobaynida muayyan topshiriglar bo‘yicha jismoniy harakatlar amalga oshiriladi, o‘rinlarini
(topshiriglar bo‘yicha) almashtirib turishlari ta’minlanadi.

Yugqorida ko‘rsatib o‘tilgan o‘yinlar o‘quvchilardan kuch va egiluvchanlikni, chaqqonlik va
epchillikni, hamda chidamlilikni talab qiladi. Dars faqat faol bolalarninggina ishtirok etishiga
aylanib qolmasligi uchun, o‘quvchilarning aniq o°zlashtirish imkoniyatlari hisobga olinishi lozim.

Sinfdagi o‘quvchilarning umumjismoniy uzlashtirish darajasiga qarab, musobaqa shartlarini
soddalashtirish yoki murakkablashtirish ham mumkin bo‘ladi.

TALABA - YOSHLAR BILAN DARS SHAKLIDAGI
MASHG‘ULOTLARNI TASHKIL QILISH

Utegenov J.J.
QQDU o‘qituvchisi

Darsda o‘qituvchi va o‘quvchilarning o‘zaro munosabatlari bevosita aloqaga asoslangan
bo‘lib, shuning evaziga o‘qituvchi shug‘ullanuvchilarning bilish va harakat faoliyatini o‘z vaqtida
nazorat qilib turishi hamda optimal tarzda yo‘naltirib borishi mumkin. Darsda pedagog va
o‘quvchining o‘zaro munosabatlari bevosita alogaga asoslangan bo‘lib, shuning evaziga pedagog
shug‘ullanuvchilarning bilish va harakat faoliyatini 0z vaqtida nazorat qilib turishi hamda optimal
tarzda yo‘naltirib turishi mumkin. Dars shaklidagi mashg‘ulotlarda o‘quv-tarbiya jarayoni navbat-
dagi pedagogik vazifalarni rasmiy dastur va muayyan rejalarga muvofiq hal etayotgan o‘qituvchi va
shug‘ullanuvchilarning uzluksiz o‘zaro munosabatlari tizimi bilan ifodalanadi. Dars jismoniy
tarbiyada ham, sport mashg‘ulotlarida ham, amaliy jismoniy tayyorgarlikda ham muntazam
mashg‘ulotlarning tan olingan shakli hisoblanadi. Dars shaklidagi mashg‘ulotlarning asosiy
xususiyati — bu malakali pedagogning mavjudligi hisoblanadi, u aniq belgilangan vaqt davomida
maxsus ajratilgan joyda tarkibiga ko‘ra nisbatan doimiy va bir hil bo‘lgan shug‘ullanuvchilarning
harakat faoliyatiga rahbarlik qiladi, buni u ularning xususiyatlari va individual imkoniyatlarini
inobatga olgan holda amalga oshiradi. Bunda mashg‘ulotlar mazmunining qat’iy tartiblashtirilishi,
ularning sur’ati, davomiyligi va o‘zaro bog‘ligligiga rioya qilinadi.

Darslarda talabalarning bilim, ko‘nikma va harakat tajribasini o‘zlashtirishlariga qaratilgan
barcha asosiy vazifalarni har tomonlama va to‘liq hal etish imkoniyati mavjud. Bu darsdan tashqari
shakldagi mashg‘ulotlarni, shu qatorda mustaqil mashg‘ulotlarni oqgilona tashkil etishga imkon
beradi. Dars shaklidagi mashg‘ulotlarning uch darajali tuzilishi quyidagi xususiyatlar bilan
ifodalanadi.

Darsning kirish (tayyorgarlik) qismi asosan o‘quv-tarbiyaviy ishlari uchun shart-sharoitlar
yaratishni ta’minlaydi. Kirish qismining vazifalari quyidagilardan hisoblanadi: shug‘ullanuvchilarni
dastlabki tashkillashtirish va ularning e’tiborini faollashtirish, mashg‘ulotning rejalashtirilgan

